
ABSTRAK 

Larutan garam adalah bahan yang berada dalam keadaan asid dan bes. Kajian yang 

dijalankan menggunakan mesin Scanning Electron Microscopy (SEM) membuktikan lagi 

kenyataan berikut apabila gambar yang diambil menunjukkan bahawa permukaan asas 

bagi hablur garam adalah dalam keadaan rata. Ia mampu mengkonduksi elektrik jika ia 

dikenakan dengan sebarang bahan lain yang akan menjadi terminal positif dan negatif 

bahan. Semakin pekat sesuatu larutan garam maka semakin tinggi kadar penghasilan 

tenaga yang dijanakannya kecuali apabila ia mencapai takat tepu. Takat tepu bagi larutan 

garam pada suhu 25°C adalah 35.9 % jisim per isipadunya. Hasil analisis yang 

mengaplikasikan teori elektrokimia dengan menggunakan karbon sebagai terminal positif 

dan kuprum atau aluminum sebagai terminal negatif bateri menunjukkan bahawa voltan 

yang mampu dijanakan oleh larutan garam tersebut adalah berkadaran di antara 0.31 V 

hingga 0.93 V. Voltan semakin meningkat jika bahan yang digunakan sebagai terminal 

negatif bateri adalah dari logam reaktif. Voltan ini semakin berkurangan dengan masa 

penggunaannya, iaitu voltan berkadar songsang dengan masa penggunaan. Akhirnya 

bateri tersebut tidak dapat digunakan lagi jika rintangan dalamnya lebih besar dari tenaga 

yang mampu dijanakan oleh ion-ion dalam larutan tersebut. lni berlaku apabila pelarutan 

ion dari bahan terminal mecapai komposisi 50 % daripada jumlah larutan. 

ABSTRACT 

Salt substance is a material in state of acid and base. The study preceded using Scanning 

Electron Microscopy (SEM) device proven these statement when the picture shows that 

the salt crystal is flat in its basic surface. The substance can conduct electricity if any 

materials touch each other as positive and negative terminal. If the substance more 

concentrated so the voltage more power, but if the substance saturated, the voltage 

operated with the substances can decrease. The saturated of the salt substances is 35 % at 

the 2SoC temperature. In an analysis with application of electrochemical theory using a 

carbon as positive terminal and copper or aluminium as negative terminal. The battery 

shows that the voltage generated from the salt substances is between 0.31 V to 0.93 V. 

The voltage increases if negative terminal is material from reactive metal. Voltage 

decrease when the time of usage increase, which voltage inverted proportion with a time 

of usage. Lastly, the battery cannot exploited when the internal resistance more than the 

power of the substance. It happens when the electrode frees the ion to the substance with 

50% composition of the substance. 

BABI 

PENDAHULUAN 

1.lPENGENALAN 

Dewasa ini kita menggunakan lampu elektrik untuk menerangi kegelapan. Pada zaman 

lampau, lampu elektrik belum diciptakan lagi. Manusia pada zaman kuno menggunakan 

unggun api pada waktu malam untuk menerangi di kala kegelapan. Setelah beberapa 

lama, barulah manusia tahu tentang pengaplikasian tenaga elektrik. Untuk menyalakan 

sesebuah mentol lampu kita memerlukan tenaga elektrik. Tenaga elektrik boleh 

dihasilkan oleh haba, cahaya, geseran, tekanan, kemagnetan dan juga tindakan kimia. Kita 

juga boleh mendapatkan tenaga elektrik daripada tindakan kimia di dalam sel kering dan 

juga sel basah. 

Apabila daya elektrostatik bertindak di antara dua atau pun lebih bahan bercas, di 

dalam sistem sesuatu bahan, kita boleh beranggapan bahawa terdapatnya kuasa tenaga 

elektrik di dalam sistem tersebut. Jika sistem tersebut berubah tatarajahnya daripada 

permukaan asas ke permukaan yang lain pada pengakhirannya, daya elektrostatik akan 

menghasilkan kerja dalam bahan tersebut. (Halliday, Resnick dan Walker, 2005) 

Dalam penggunaan bahan-bahan elektrik dan elektronik dewasa ini, penggunaan 

bahan kimia yang begitu meluas telah sedikit sebanyak menjejaskan ekosistem alamo Jika 

1 

dilihat hari ini dunia telah mengalami suhu kepanasan yang melampau ekoran kepanasan 

global yang disebabkan oleh kesan rumah hijau. Maka dengan itu tidak hairanlah 

masyarakat sedunia telah mengambil inisiatif dengan memberi penekanan yang besar 

terhadap fenomena kesan rumah hijau sebingga terwujudnya perjanjian Kyoto. 

Menurut laporan NASA, pencairan ais di kutub ketika ini berada pada paras 

sembilan peratus, setiap dekad. Ketebalan ais di kutub Artik berkurangan 40 peratus sejak 

1960-an. Laporan IPCC (panel Antara Kerajaan Mengenai Perubahan Iklim) juga 

menyebut bahawa kejadian taufan Kategori 4 dan 5 meningkat sekali ganda dalam 

tempoh 30 tahun lalu. Sementara itu, banjir besar yang biasa diramalkan berlaku setiap 

100 tahun akan menjadi lebih kerap berlaku antara 10 hingga 20 tahun, termasuk eli 

kawasan yang tidak termasuk dalam senarai berisiko banjir. (Zaini, 2007) 

Selain itu pencairan ais di kutub akan meningkatkan lagi paras air laut. Ini 

memberi kesan besar kepada penduduk di kawasan pantai dan pulau kecil. Hakisan pantai 

akan meningkat. Sementara pulau kecil pula dijangka akan tenggelam sebagaimana yang 

sudah menjadi realiti di Selatan PasifIk. (Zaini, 2007) 

Penggunaan bahan-bahan elektrik dan elektronik juga memberi impak yang besar 

ke atas kesihatan manusia. Profesor Dr P.Agamuthu (2006) dari Institut Sains Biologi, 

Universiti Malaya berkata secara purata, setiap isi rumah memiliki lebih daripada 60 

barangan berbahaya seperti pembersih, produk automotif, cat, bahan pelarut dan racun 

serangga. (Chandravathani, 2006) 

Sarah Vancherk (Kanada, 2006) berkata di negaranya setiap isi rumah mempunyai 

satu kotak plastik berwarna hijau yang dikenali sebagai "Kotak Kecil Sisa Merbahaya" di 

mana bahan berbahaya seperti bateri, lampu, gIu, penyembur rambut boleh dimasukkan 

dan kotak ini akan dikosongkan di "Central Container Park" .(Chandravathani, 2006) 

Sebagai contoh, polimer telah digunakan dalam pembuatan bateri. "Solid polymer 

electrolytes (SPE)" telah mendapat kajian yang luas beberapa tahun kebelakangan ini 

serta mempunyai potensi yang tinggi dalam perindustrian dalam pengaplikasian flZik 

keadaan pepejal seperti pembuatan pengecas bateri lithium, sel bahan bakar dan juga 

pengesan. (Zheng Thang et aI., 2007) 

Dengan ini kita mengetahui bahawa bahawa bahan-bahan elektrik dan elektronik 

seperti bateri yang sedia ada memberi kesan ke atas kesihatan manusia dan juga 

menjejaskan ekosistem alamo Maka, atas dasar kesedaran itulah, satu cadangan atau 

proposal dikemukakan, iaitu penggunaan garam masakan sebagai bahan altematif dalam 

pembuatan sebuah bateri kecil. 

1.1 TUJUAN 

Di dalam kajian ini, penekanan yang pengkaji tumpukan adalah bagaimana menghasilkan 

bateri dengan menggunakan garam masakan sebagai alternatif bagi menggantikan cairan 

kimia yang biasa digunakan iaitu larutan alkali, larutan argentum oksida-merkuri dan 

larutan nikel kadmium oksida. 

Kemudian bateri yang dihasilkan tadi akan diaplikasikan pada sebuah mentol 

lampu sebagai pembuktian kuasa yang berjaya dijanakan oleh bateri tersebut. 

1.2 OBJEKTIF KAJIAN 

Objektifyang hendak dicapai dalam menjalankan kajian adalah: 

1. Kajian terhadap struktur as as pembinaan bateri. 

2. Mengkaji kadar kereaktifan natrium klorida dan bentuk ion natrium klorida. 

3. Menghasilkan bateri daripada garam masakan (natrium klorida). 

4. Mengaplikasikan bateri yang terhasil pada sebuah mentollampu kecil .. 

1.4 SKOP KAJIAN 

Skop kajian adalah meliputi kajian tentang bagaimana garam masakan (Natrium Klorida) 

boleh dijadikan sebagai altematif dalam pembinaan sesebuah bateri. Kajian ini juga 

meliputi tentang struktur ion natrium klorida, kepekatan serta kekuatan tenaga elektrik 

yang terhasil hasil janaan bateri berkenaan. Serta pengaplikasian bateri tersebut ke atas 

sebuah mentol lampu yang kecil, iaitu mentol lampu yang menggunakan tenaga yang 

kecil.. 

BAB2 

ULASANPERPUSTAKAAN 

2.1 BATERI 

Kerana kepadatannya dan mobilitinya, bateri mempunyai pengaruh yang besar dalam 

kehidupan kita. Di dalam negara perindustrian, setiap manusia purata penggunaan 

baterinya adalah 10 biji seorang setiap tahun. (Silberberg, 2006) 

Pada masa sekarang, bateri adalah merupakan antara komponen elektronik yang 

terpenting kerana kita dapat melihat bahawa hampir kesemua bahan elektrik yang boleh 

dipindahkan menggunakan bateri sebagai bahan pembekal bekalan kuasa. Peningkatan 

penggunaan bateri secara meluas dapat dilihat dalam aplikasi bekalan tenaga kepada 

telefon mudah alih yang sememangnya mendapat sambutan yang meluas di seluruh 

pelosok dunia. Jika satu masa yang lalu kita hanya dikenalkan dengan bateri pakai buang, 

tetapi hari ini sudah tidak hairan jika dipasaran sudah dipenuhi dengan bateri cas semula 

(rechargable batthery) . Tanpa pengaplikasian bateri, penyelidik melihat dan penyelidik 

yakin bahawa banyak bahan komponen elektrik yang sedia ada tidak boleh digunakan 

secara meluas seperti hari ini bahkan tidak mampu berkembang dengan pesatnya. 

6 

2.1.1 Ciri-ciri dan Sifat Asas Bateri 

Bateri yang sedia ada dewasa ini biasanya menggunakan bahan-bahan kimia sebagai 

bahan elektrolit. Di mana bahan-bahan kimia yang digunakan sebenarnya memberi kesan 

negatif yang besar bukan sahaja ke atas kesihatan manusia bahkan juga ke atas ekosistem 

alam. 

Penggunaan bahan-bahan elektrik dan elektronik juga memberi impak negetif 

yang besar ke atas kesihatan manusia. Profeser Dr P. Agamuthu (2006) dari Institut Sains 

Biologi, Universiti Malaya berkata secara purata, setiap isi rumah memiliki lebih daripada 

60 barangan berbahaya seperti pembersih, produk automotif, cat, bahan pelarut dan racun 

serangga. (Chandravathani, 2006) 

Sarah Vancherk (Kanada, 2006) berkata di negaranya setiap isi rumah mempunyai 

satu kotak plastik berwarna hijau yang dikenali sebagai "Kotak Kecil Sisa Merbahaya" di 

mana bahan berbahaya seperti bateri, lampu, glu dan penyembur rambut boleh 

dimasukkan dan kotak 1m akan dikosongkan di "Central Container 

ParlC'.(Chandravathani,2006) 

Dan juga menurut kajian yang lain bahawa Plumbum juga turut sama dalam 

memberi impak negatif ke atas ekosistem alam. Plumbum yang merbahaya boleh 

memasuki ekosistem alam. Plumbum yang merbahaya boleh memasuki ekosistem alam 

semasa pembakaran bekas-bekas bateri atau bekas-bekas cat lama yang mengandungi 

Plumbum. Plumbum di dalam persekitaran juga dapat meningkat dengan banyaknya 

akibat dari hasil pembakaran minyak petrol berplumbum. (Razak Hj Lajis, 2005) 

Sebagai contoh, polimer telah digunakan dalam pembuatan bateri. "Solid polymer 

electrolytes (SPE)" telah mendapat kajian yang luas beberapa tabun kebelakangan ini 

serta mempunyai potensi yang tinggi dalam pengaplikasian flzik keadaan pepejal seperti 

pembuatan pengecas bateri Lithium, sel bahan bakar dan juga pengesan. (Zheng Thang et 

al., 2007) 

UMS 
UNIVERSITI MALAYSIA SABAH 



9 

2.1.2 Binaan Asas Bateri 

Teori elektronik kuantum moden menyatakan bahawa kekonduksian elektrik di dalam 

sesuatu bahan adalah disebabkan oleh elektron, sementara kerintangan elektriknya pula 

hasil daripada serakan elektron pada kekisi. Disebabkan sifat gelombangnya, elektron 

boleh terns melalui kekisi sempurna tanpa wujudnya sebarang kemerosotan akibat 

kerintangan, maka daIjah pengukuran untuk kekisi logam menyimpang daripada syarat 

kesempurnaan. Namun pada hakikatnya, kekisi yang sempurna tidak wujud. Elektron 

sentiasa mengalami serakan ketika ia bergerak melalui pepejal, di mana purata jarak 

laluannya di antara pelanggaran dipanggil sebagai laluan bebas min (mean free path) 

(Maissel dan GIang, 1983). 

Apabila satu atom bendasing larut ke dalam sesuatu logam, kebiasaannya ia 

membawa cas elektrik berkesan yang berlainan daripada logam asalnya. Maka, ia akan 

bertindak sebagai suatu sumber kepada serakan elektron. Kerintangan bahan meningkat 

dengan bertambahnya kepekatan bendasing, di mana ia akan menuju puncak maksimum 

kerintangan dengan komposisi aloi lebih kurang 50% bahan bendasing (Maissel dan 

GIang, 1983). 

Sesebuah bateri dibina dengan menggunakan asas elektrokimia iaitu proses 

melarutkan bendasing lain ke dalam sesuatu logam yang lain. Dengan ini akan berlakunya 

pengaliran elektron hasil daripada kereaktifan bahan. Kadar kereaktifan ini kita dapat 

lihat di dalam jadual berkala sepertimana dalam gambarajah di bawah ini. 

